
Hyrje 

Zyra e Rregullatorit për Energji (ZRRE) është në procesin e  Përshtatjeve të Rregullta Vjetore për të 

Hyrat e Lejuara Maksimale (ang. Maximum Allowed Revenues - MAR) që do të mbulohen nga 

Ndërmarrjet e Rregulluara. Në këtë proces, ZRRE-ja do të bëjë propozimin fillestar për MAR-in e 

azhurnuar për Operatorin e Sistemit të Transmetimit dhe Tregut (OST/OT, KOSTT), Operatorin e 

Sistemit të Shpërndarjes (OSSH, KEDS) dhe do të përcaktojë të hyrat e Furnizuesit me Shërbim 

Universal (FSHU). Ky vlerësim fillestar bazohet në propozimet e dorëzuara nga kompanitë e 

rregulluara, si dhe vendimet për Të Hyrat e Lejuara Maksimale për periudhën rregullative 2023-2027 

për OST/OT dhe OSSH dhe vendimet për Vlerat hyrëse për FSHU për periudhën rregullative 2025-2027.  

Çfarë nënkuptojmë me Përshtatjet e Rregullta? 

Përshtatjet e Rregullta janë komponentë thelbësore që mundësojnë përshtatjen e tё hyrave për të 

reflektuar ndryshimet në mes të vlerave të parashikuara dhe të realizuara të kostove që janë jashtë 

kontrollit të ndërmarrjeve të rregulluara.  

Këto janë kosto të cilat, në masë të madhe, janë jashtë kontrollit të operatorëve të rregulluar si norma 

e inflacionit, kosto e blerjes së energjisë apo vëllimi i energjisë së shërbyer. Këto komponentë të 

kostove duhet të përshtaten pas çdo viti për t’u siguruar që kompanitë nuk realizojnë fitim apo humbje 

për arsye që janë jashtë kontrollit të tyre. Në vlerësimin e kostove të blerjes së energjisë me shumicë, 

ZRrE ka marrë parasysh kostot direkte të Furnizuesit me Shërbim Universal ndaj BRE-ve sipas rregullës 

për Skemën Mbështetëse, kostot për blerjen e energjisë nga gjeneratorët e tjerë sipas kushteve 

kontraktuale dhe blerjet nga importi. 

Çfarë synojmë me këtë Raport Konsultativ? 

Ky Raport Konsultativ paraqet propozimet fillestare të ZRrE-së për të Hyrat Maksimale të Lejuara të 

FSHU-së për vitin e ardhshëm tarifor. Raporti ka për qëllim të mbledhë komentet e palëve të interesit 

për propozimet e ZRrE-së të cilat do t’i marrë parasysh për vendimin përfundimtar për tarifa. Procesi 

dhe orari indikativ i Përshtatjeve të Rregullta është dhënë në Figurën 1, më poshtë. 

Figura 1 Procesi dhe orari indikativ i Përshtatjes së Rregullt për FSHU-në 

ZRrE beson fuqishëm se konsultimi publik qëndron në thelb të politikave të qëndrueshme rregullative. 

Përmes këtij raport, ZRrE fton ndërmarrjet e rregulluara, konsumatorët dhe palët e tjera të interesit 

që të shqyrtojnë të dhënat dhe pikëpamjet e paraqitura në këtë Raport Konsultativ, me të cilat ata 

mund të mos pajtohen, dhe t’i komentojnë ato duke përmirësuar gabime faktike, duke ofruar kundër 

argumente apo duke ofruar të dhëna të reja të cilat ZRRE mund të mos i ketë konsideruar.   

Si mund të komentohen propozimet e ZRrE? 

Palët të cilat dëshirojnë të paraqesin komentet e tyre rreth propozimeve të ZRRE-së, ftohen që të 

dorëzojnë komentet e tyre me shkrim në postën elektronike ero.pricing-tariffs@ero-ks.org  jo më vonë 

se 28 mars 2025. Gjithashtu, komentet mund të dërgohen me postë në adresën: 

Zyra e Rregullatorit për Energji 
Departamenti për Tarifa dhe Çmime 
Rr. Bekim Fehmiu (ish Ndërtesa e Fazitës), kati 2 
Prishtinë, 10000, Kosovë 
 
Dokumentet Relevante  

Ky Raport Konsultativ iu referohet disa dokumenteve të tjera të cilat mund të qasen përmes vegëzave 

në vijim. 

Rregulla për të Hyrat 
Maksimale të Lejuara për 
Furnizuesin e Shërbimit 
Universal  

https://www.ero-
ks.org/ZRrE/sites/default/files/Publikimet/Legjislacioni/Rregullat/Rreg
ulla%20per%20Vendosjen%20e%20te%20Hyrave%20per%20Furnizues
in%20me%20Sherbim%20Universal%20(%20Rregulla%20per%20te%2
0Hyrat%20e%20FSHU)...pdf 

Raporti Konsultativ për 
Vlerat Hyrëse të FSHU-së 

https://www.ero-
ks.org/ZRrE/sites/default/files/Lajmet/njoftimet/20241216_Raport%2
0Konsultativ_Vlerat%20Hyrese%20dhe%20OpexZRRE_VF_0.pdf  

Raporti përfundimtar dhe 
përgjigjet ndaj komenteve 
për Vlerat Hyrëse të FSHU-
së 

https://www.ero-
ks.org/ZRrE/sites/default/files/Publikimet/Pjesemarresit%20ne%20Tre
g/Furnizim/20250127-
Raport%20Final%20dhe%20Pergjigjet%20ndaj%20Komenteve%20per
%20Vlerat%20Hyrese%20_O....pdf  

Vendimi i Bordit të ZRrE-së 
për Vlerat Hyrëse të FSHU-
së 

https://www.ero-
ks.org/ZRrE/sites/default/files/Publikimet/Vendimet/Vendimet%2020
25/V_2637_2025.pdf  

Aplikacioni i FSHU-së për 
vitin 2025 

https://www.ero-
ks.org/ZRrE/sites/default/files/Publikimet/Pjesemarresit%20ne%20Tre
g/Furnizim/KESCO%20Aplikimi%20p%C3%ABr%20t%C3%AB%20hyrat
%20e%20lejuara%20maksimale%202025..pdf  

mailto:ero.pricing-tariffs@ero-ks.org
https://www.ero-ks.org/zrre/sites/default/files/Lajmet/njoftimet/20241216_Raport%20Konsultativ_Vlerat%20Hyrese%20dhe%20OpexZRRE_VF_0.pdf
https://www.ero-ks.org/zrre/sites/default/files/Lajmet/njoftimet/20241216_Raport%20Konsultativ_Vlerat%20Hyrese%20dhe%20OpexZRRE_VF_0.pdf
https://www.ero-ks.org/zrre/sites/default/files/Lajmet/njoftimet/20241216_Raport%20Konsultativ_Vlerat%20Hyrese%20dhe%20OpexZRRE_VF_0.pdf
https://www.ero-ks.org/zrre/sites/default/files/Publikimet/Pjesemarresit%20ne%20Treg/Furnizim/20250127-Raport%20Final%20dhe%20Pergjigjet%20ndaj%20Komenteve%20per%20Vlerat%20Hyrese%20_O....pdf
https://www.ero-ks.org/zrre/sites/default/files/Publikimet/Pjesemarresit%20ne%20Treg/Furnizim/20250127-Raport%20Final%20dhe%20Pergjigjet%20ndaj%20Komenteve%20per%20Vlerat%20Hyrese%20_O....pdf
https://www.ero-ks.org/zrre/sites/default/files/Publikimet/Pjesemarresit%20ne%20Treg/Furnizim/20250127-Raport%20Final%20dhe%20Pergjigjet%20ndaj%20Komenteve%20per%20Vlerat%20Hyrese%20_O....pdf
https://www.ero-ks.org/zrre/sites/default/files/Publikimet/Pjesemarresit%20ne%20Treg/Furnizim/20250127-Raport%20Final%20dhe%20Pergjigjet%20ndaj%20Komenteve%20per%20Vlerat%20Hyrese%20_O....pdf
https://www.ero-ks.org/zrre/sites/default/files/Publikimet/Pjesemarresit%20ne%20Treg/Furnizim/20250127-Raport%20Final%20dhe%20Pergjigjet%20ndaj%20Komenteve%20per%20Vlerat%20Hyrese%20_O....pdf
https://www.ero-ks.org/zrre/sites/default/files/Publikimet/Vendimet/Vendimet%202025/V_2637_2025.pdf
https://www.ero-ks.org/zrre/sites/default/files/Publikimet/Vendimet/Vendimet%202025/V_2637_2025.pdf
https://www.ero-ks.org/zrre/sites/default/files/Publikimet/Vendimet/Vendimet%202025/V_2637_2025.pdf
https://www.ero-ks.org/zrre/sites/default/files/Publikimet/Pjesemarresit%20ne%20Treg/Furnizim/KESCO%20Aplikimi%20p%C3%ABr%20t%C3%AB%20hyrat%20e%20lejuara%20maksimale%202025..pdf
https://www.ero-ks.org/zrre/sites/default/files/Publikimet/Pjesemarresit%20ne%20Treg/Furnizim/KESCO%20Aplikimi%20p%C3%ABr%20t%C3%AB%20hyrat%20e%20lejuara%20maksimale%202025..pdf
https://www.ero-ks.org/zrre/sites/default/files/Publikimet/Pjesemarresit%20ne%20Treg/Furnizim/KESCO%20Aplikimi%20p%C3%ABr%20t%C3%AB%20hyrat%20e%20lejuara%20maksimale%202025..pdf
https://www.ero-ks.org/zrre/sites/default/files/Publikimet/Pjesemarresit%20ne%20Treg/Furnizim/KESCO%20Aplikimi%20p%C3%ABr%20t%C3%AB%20hyrat%20e%20lejuara%20maksimale%202025..pdf

Raporti Konsultativ për të 
Hyrat Maksimale të Lejuara 
të FSHU 

www.ero-
ks.org/zrre/sites/default/files/Publikimet/Pjesemarresit%20ne%20Tre
g/Furnizim/20250313_FSHU_Raport_Konsultativ%20per%20MAR_202
5_Final_0.pdf 

Raporti Konsultativ për të 
Hyrat Maksimale të Lejuara 
të OST 

https://www.ero-
ks.org/zrre/sites/default/files/Publikimet/Pjesemarresit%20ne%20Tre
g/Furnizim/20250313_OST_OT_Raport_Konsultativ%20per%20MAR_2
025_Final.pdf 

Struktura e këtij Raporti Konsultativ 

Ky kapitull është strukturuar si vijon: 

 Kapitulli 1 përcakton kostot e lejuara me pakicë për vitin 2025;  

 Kapitulli 2 përcakton kostot e blerjes së energjisë me shumicë për vitin 2025; 

 Kapitulli 3 llogaritë përshtatjen e në mes të hyrave të lejuara dhe të realizuara nga viti 

2024;  

 Kapitulli 4 përcakton MAR-in e FSHU-së për Vitin e ardhshëm Relevant; 

 Kapitulli 5 sqaron procesin e derregullimit të konsumatorëve jofamiljar (biznesor);   

1 Kostot e Lejuara me Pakicë, kostot e bartshme, kapitali punues dhe 

borxhi i keq  

Kostot e lejuara me pakicë përfshijnë kostot që kanë të bëjnë me furnizimin e konsumatorëve të 

rregulluar, duke përfshirë kostot e lejuara operative dhe të mirëmbajtjes, kostot e korporatës, kostot 

e zhvlerësimit dhe kosto të tjera të cilat janë jashtë kontrollit të FSHU-së. 

Kostot e lejuara me pakicë llogariten si shuma e kostove të lejuara të operimit dhe mirëmbajtjes për 

vitin 2025 dhe vendosen në bazë të vlerave hyrëse për FSHU të vendosura me vendimin e ZRRE 

V_2637_2925. Kostot e kontrollueshme të OPEX janë indeksuar për faktorin e efikasitetit prej 0.75%, 

rrjedhimisht OPEX i lejuar për vitin 2025 është 6.712 mil€.  

 

Kostot e propozuara të zhvlerësimit për vitin 2025 kanë përdorur si pikë nisje kostot e lejuara në vitin 

2024 dhe të indeksuara për normën e inflacionit me vlerë prej 2.36%1. 

 

Figura 2. Indeksi i Harmonizuar i Çmimeve të Konsumit HICP 

  

Vlera e kostove tё zhvlerësimit për vitin 2025 është 0.134 mil€, që nuk përfshin zhvlerësimin për 

kërkesën shtesë të FSHU-së për investime, të cilat ZRrE nuk i ka aprovuar për shkak të mungesës së 

analizës për ndikimin që procesi i derregullimit mund të ketë në këto investime.  

Komponentët tjera të kostove me pakicë siç janë marzha me pakicë, borxhi i keq dhe kapitali punues 

janë kalkuluar në bazë të formulave të përcaktuara në Rregullën për të Hyrat e FSHU-së.  

Kostot e bartshme të FSHU-së janë ato që varen nga vlerësimet për MAR-et për kompanitë tjera të 

rregulluara, dhe më pastaj barten/përfshihen në kalkulimin e të hyrave të Lejuar Maksimale vetëm 

për pjesën e rregulluar të konsumatorëve tarifor. Këto janë kostot e bartshme nga KOSTT, KEDS, kostot 

e fondit të burimeve të ripërtrishme dhe ndonjë kosto tjetër që është jashtë kontrollit të FSHU-së. 

Kostot e bartshme bazohen në sasitë e furnizimit me energji për konsumatorët e rregulluar nga FSHU, 

                                                           
1 Eurostat, 

https://ec.europa.eu/eurostat/databrowser/view/PRC_HICP_AIND__custom_15646147/default/table?lang=en 

https://ec.europa.eu/eurostat/databrowser/view/PRC_HICP_AIND__custom_15646163/default/table?lang=en 

5.41%

2.36%
1.75%

1.20%

0.25%

2.59%

8.39%

2018 2019 2020 2021 2022 2023 2024

Euro zona – 19 vende (2015-2022) Euro zona – 20 vende (nga 2023)

https://ec.europa.eu/eurostat/databrowser/view/PRC_HICP_AIND__custom_15646147/default/table?lang=en
https://ec.europa.eu/eurostat/databrowser/view/PRC_HICP_AIND__custom_15646163/default/table?lang=en

e cila konsideron edhe vlerësimin e ndikimit të de-rregullimit të konsumatorëve. Kostot e bartshme të 

KOSTT përfshirë edhe fondin për burimet e ripërtëritshme janë 48.589 mil€ dhe kostot e bartshme për 

KEDS janë 141.773 mil€. 

Në tabelën në vijim, janë prezantuar kalkulimet dhe shpërndarja e kostove të bartshme të FSHU-së 

(Furnizuesit të Shërbimit Universal) për vitin 2025. Të gjitha këto kosto ndihmojnë në përcaktimin e të 

hyrave të lejuara maksimale për FSHU-në, të cilat mund të llogariten vetëm për konsumatorët e 

rregulluar tarifor për të përcaktuar çmimin që duhet të paguajnë konsumatorët e rregulluar për 

energjinë e konsumuar. 

Detajet e këtyre kostove janë në tabelën në vijim: 

Tabela 1. Kostot me pakicë, kapitali punues, borxhi i keq dhe kostot e bartshme të FSHU-së 

FSHU  Njësia Vlera 

Shpenzimet operative mil€ 6.712 
Shpenzimet e zhvlerësimit mil€ 0.134 
Kostot e kapitalit punues mil€ 2.236 
Kostot e borxhit të keq mil€ 8.007 
Kostot për licencë mil€ 0.019 
Kostot e bartshme OST mil€ 34.830 
Kostot e bartshme OSSH mil€ 141.773 
Kostot e bartshme – Fondi BRE mil€ 13.759 

2 Kosto e blerjes së energjisë me shumicë (WHPC) për vitin 2025 

Me qëllim të vlerësimit të kostove që kanë të bëjnë me blerjen e energjisë me shumicë për 

konsumatorët e FSHU, ZRrE ka analizuar të dhënat e raportuara nga FSHU për konsumin e parashikuar 

të vitit 2025, vlerësimin për efektin e de-rregullimit të konsumatorëve, të dhënat për parashikimin e 

bilancit për vitin 2025. ZRrE kupton se mund të ketë ndryshime në profilin dhe sasitë e blerjeve nga 

FSHU si pasojë e procesit të de-rregullimit, sepse një pjesë e konsumatorëve mund të kalojnë nga 

kategoria e konsumatorëve me çmime të rregulluara në atë të konsumatorëve me çmime të 

parregulluara .  

ZRrE ka përpiluar një parashikim të profilit të blerjeve të energjisë nga FSHU për vitin 2025 bazuar në 

draft bilancin energjetik  dhe kërkesën e FSHU, që është një pjesë kyçe për të kuptuar kërkesën për 

energji dhe mënyrën e furnizimit me energji të nevojshme. Ky profil është gjithashtu i ndarë në dy 

kategori kryesore: "peak" (konsumi maksimal) dhe "base load" (konsumi bazë), që ndihmon në 

përcaktimin e sasive të energjisë që duhet të blihen gjatë muajve të ndryshëm të vitit. 

Në bazë të analizës së ZRrE, profili i blerjeve të energjisë nga FSHU është paraqitur në figurën më 

poshtë. 

Figura 3. Parashikimi i profilit të blerjeve të FSHU-së në 2025 

 

Vlerësimi i çmimit të importit është bazuar në profilin e importit në muaj (peak, base load), çmimet e 

blerjeve të energjisë në HUDEX (nga data 06 Mars 2025) si dhe kostot e pagesave për kapacitete 

ndërkufitare, duke u bazuar në kostot historike gjatë vitit 2023 dhe 2024. Çmimet mesatare të blerjeve 

të energjisë janë paraqitur në figurën më poshtë.  

Figura 4. Parashikimi i çmimit mesatar të blerjeve të energjisë me shumicë për FSHU 

 

Duke pasur parasysh kërkesat sezonale dhe mundësitë për ndryshime të çmimeve, ky parashikim do 

të mundësojë që FSHU të ketë një plan të qartë për blerjen e energjisë dhe të parashikojë kostot që 

do të mbulohen për vitin 2025. Pas përcaktimit të sasive të nevojshme për furnizim me qëllim të 

mbulimit të kërkesave të konsumatorëve të FSHU-së, duhet të bëhet edhe kalkulimi i kostove për 

blerje të energjisë me shumicë. Në pajtim me Rregullën për të Hyrat e FSHU-së, Furnizuesi i Shërbimit 

Universal është i detyruar të sigurojë energji elektrike në mënyrë transparente, konkurruese dhe 

efikase. Furnizuesi me Shërbimi Univerzal duhet të demonstrojë se çmimet e parashikuara të energjisë 

elektrike që do të prokurohen janë të arsyeshme.  

Kostot e lejuara të energjisë me shumicë (WHPCt) duhet të llogariten sipas formulës: 

 

WHPCt = (GENCt + IMPCt + IMBCt * IMBFt )*(1+RETMt) 

Ku: 
 

GENCt         Kostot e lejuara të blerjes së energjisë nga gjeneratorët vendorë në vitin relevant t  
 

IMPCt          Kostot e lejuara të energjisë së importit në vitin relevant t 
 

IMBCt Kostot neto të imbalancit në vitin relevant t 
 

IMBFt      Faktori  ndarës i imbalancit në vitin relevant t 
 

RETMt        Marzha me pakicë në vitin relevant t  
 

Tabela në vijim, jep një përmbledhje të kostove të blerjes së energjisë për FSHU për vitin 2025, dhe 

tregon sasinë e energjisë që do të blihet nga burime të ndryshme dhe kostot përkatëse të atyre 

blerjeve, përkatësisht për çdo kategori të furnizimit. 

Përmbledhja e kostove me shumicë të parashikuara për vitin 2025 është dhënë në tabelën në vijim: 

 

Tabela 2. Parashikimi i blerjeve të energjisë 

Blerjet e energjisë për vitin 2025 - FSHU GWh €/MWh mil€ 

Sasitë e furnizuara nga KEK 3,875.15 29.5 114.175 

Gjenerimi sipas skemës mbështetëse 501.74 67.12 33.675 

Tarifat e tregtimit për MWh në ALPEX - - 0.049 

Gjenerimi në OSSh me kontrata koncesionare 16.25 63.79 1.037 

Importi 243.75 161.41 39.345 

Jobalancet - - - 

Total sasitë e furnizuara 4,636.58 40.608 188.281 

Marzha me pakicë 2.54%   2.54% 

Kostoja e Margjinës së FSHU   4.782 

Gjithsej kostot me shumicë   193.064 

 

Është e rëndësishme të theksohet që FSHU është i obliguar sipas Rregullës për të Hyrat e FSHU, 

përkatësisht neni 17 dhe Shtojca 3, që të sigurojë energji elektrike në mënyrë transparente, 

konkurruese dhe efikase. Si rrjedhojë FSHU duhet të demonstrojë që çmimet e blerjes së energjisë 

duhet të jenë të arsyeshme dhe të jenë në përputhje me kërkesat e Nenit 17 të Rregullës për të Hyrat 

e Lejuara të FSHU-së. 

2.1 Përshtatja e kostove të HC me koncesion për vitin 2025 

Zanafilla e përshtatjes së çmimit të HC-ve me koncesion është që nga  dhjetori i vitit 2015, ku në atë 

kohë KESCO kishte kërkuar rishikimin e çmimit për një nga HC-të me koncesion duke aplikuar drejtë 

parimet e përcaktuara në PPA (ang. Power Purchase Agreement). Është e paqartë se pse palët kanë 

aplikuar një qasje ndryshe në përditësimin e çmimit, rrjedhimisht kanë konkluduar një çmim ndryshe 

nga ajo që ishte propozim fillestar.  

Duke qenë se KESCO dhe HC me koncesion në rishikimin e çmimit kanë aplikuar një qasje tё ndryshme 

krahas asaj të paraparë me PPA, ZRRE do të bëjë: 

 Përshtatjen e kostove për HC-te bazuar në të dhënat që rezultojnë si dallim ndërmjet 

çmimit te aplikuar nga KESCO dhe atij qё rezulton nga aplikimi i normës së përbërë të 

inflacionit për periudhë 5 vjeçare. 

 Rishikimin e çmimit për vitet e mbetura të periudhës së tretë (2020-2024).  

Përshtatja e kostove bëhet duke marrë parasysh dallimin ndërmjet çmimit të aplikuar (aktual) dhe atij 

që rezulton nga norma e përbërë e inflacionit, duke e shumëzuar me sasinë mujore të energjisë së 

faturuar. 

Rishikimi i çmimeve bëhet si vijon: 

 Çmimet për HC me koncesion që për vitin 2023 që janë më të ulta se sa çmimi i përshtatur 

me normën e inflacionit, ato mund tё vazhdojnë të aplikohen të njëjta pasi që janë me vullnet 

të palëve. Në rast të inicimit të palëve për rishikimin e çmimeve për 5-vjeçarin e tretë ato nuk 

duhet të kalojnë çmimin që rezulton sipas normës së inflacionit. 

 Çmimi për HC me koncesion që për vitin 2023 që janë më të larta se sa çmimi që rezulton nga 

aplikim i normës së përberë të inflacionit, KESCO duhet të aplikojë çmimin që rezulton nga 

aplikimi i normës së përbërë të inflacionit.  

Si përfundim, ZRRE ka kërkuar nga palët, që në interes të zbatimit të dispozitave që parashihen në 

Marrëveshjen për Shitblerje të Energjisë, sa i përket përshkallëzimit të çmimit për inflacion dhe 

interesit të përgjithshëm, të bëhet për indeksin e inflacionit vendor, dhe përshtatja të bëhet sipas 

kërkesës së ZRRE-së. Vlera e korrigjuar e cila aplikohet në kalkulimin e MAR-it është  -0.45 mil€, por 

që ZRRE vlerëson që kjo vlerë të përshtatet për tri vite nga  -0.15 mil€ për vite. 

3 Përshtatjet për të hyrat e realizuara të lejuara në 2024  

Sipas Rregullës për të Hyrat e Lejuara Maksimale, është realizuar korrigjimi i të hyrave të vitit 2024. 

Parimi që aplikohet, bazohet në vlerësimin e përgjithshëm të kostove të lejuara dhe të hyrave aktuale 

të realizuara për ato kategori tё shpenzimeve që varen në mënyrë direkte nga niveli i furnizimit. Këto 

llogaritje janë realizuar duke përdorur formulën në vijim: 

KREVt = (AACat-1 – ARRt-1) * (1+ It)  

Ku janë:  

AACat-1  Kostot e lejuara aktuale për vitin relevant t-1 (“Actual Allowed 
Cost as determined in Relevant Year t-1”)  

ARRt-1  Paraqet të hyrat e realizuara në vitin relevant t-1 (“is the 
Actual Regulated Revenues in Relevant Year t-1”) 

It Norma e interesit për vitin relevant t, që llogaritet bazuar në 
EURIBOR plus S%, ku S paraqet vlerën e përcaktuar nga ZRRE-
ja gjatë shqyrtimeve periodike që reflekton preminë e 
pagueshme nga i licencuari për hua afatshkurtra 

Norma e EURIBOR 3.31% për vitin 2024 është norma e interesit që reflekton koston e huave 

afatshkurtra që bankat e aplikojnë për një periudhë njëvjeçare. Kjo normë EURIBOR plus S faktori i cili  

paraqet vlerën e përcaktuar nga ZRRE gjatë pёrshtatjeve vjetore që reflekton preminë e pagueshme 

nga i licencuari për huatë të cilat shërbejë si një bazë për të llogaritur “It-normën e interesit” që ata 

paguajnë për huatë e marra për financimin e investimeve apo operacioneve të tyre.              

   Figura 5. Mesatarja vjetore e EURIBOR 12-mujor2 

 

                                                           
2 Euribor rates.eu, https://www.euribor-rates.eu/en/euribor-rates-by-year/2024/ 

3.31%

3.85%

0.92%

-0.49%

-2.00%

-1.00%

0.00%

1.00%

2.00%

3.00%

4.00%

5.00%

Ja
n

 2
0

2
1

A
p

r 
2

0
2

1

Ju
l 2

0
2

1

O
ct

 2
0

2
1

Ja
n

 2
0

2
2

A
p

r 
2

0
2

2

Ju
l 2

0
2

2

O
ct

 2
0

2
2

Ja
n

 2
0

2
3

A
p

r 
2

0
2

3

Ju
l 2

0
2

3

O
ct

 2
0

2
3

Ja
n

 2
0

2
4

A
p

r 
2

0
2

4

Ju
l 2

0
2

4

O
ct

 2
0

2
4

EURIBOR 12-mujor Mesatarja



 

Faqe 12 nga 19 

 

Vlerat e kostove të lejuara aktuale për vitin 2024 janë më të larta se ato të lejuara në disa kategori, 

veçanërisht për blerjen e energjisë për furnizim, ku kostot aktuale janë rreth 39.78 mil€ më të larta se 

kostot e lejuara.  

Faktori i përshtatjes së të hyrave KREV do të përdoret për të azhurnuar vlerat e të Hyrave të Lejuara 

Maksimale për vitin 2025, duke reflektuar ndryshimet e kostove të lejuara aktuale krahasuar me tё 

hyrat e realizuara pёr vitin 2024. 

Tabela 3. Kostot e lejuara dhe kostot e lejuara aktuale pёr vitin 2024 

Propozim i MAR për FSHU Njësia Lejuar ZRRE 2024 
Kostot e lejuara 

aktuale 2024 

OPEX  €m 5.467 5.467 

Zhvlerësimi €m 0.130 0.131 

Kostot e bartshme OST €m 31.870 32.016 

Kostot e bartshme OSSH €m 121.515 123.754 

Kostot e bartshme për fondin e BRE €m 15.388 15.446 

Kapitali Punues €m 2.085 2.328 

Kostot e blerjes së energjisë me shumicë €m 187.690 227.471 

Taksa e lejuar  €m 0.019 0.019 

Borxhi i keq €m 7.995 8.862 

Përshtatjet (2023)   27.610 27.610 

Të hyrat e lejuara maksimale €m 399.617 443.104 

 

Në tabelën në vijim është paraqitur Faktori i përshtatjes së të hyrave (KREV) është 34.173 mil€. 

Ky faktor i përshtatjes së të hyrave  përdoret për të azhurnuar vlerat e të hyrave të lejuara maksimale 

për vitin 2025, duke reflektuar ndryshimet e kostove aktuale të lejuara dhe të hyrave të realizuara 

gjatë vitit 2024. 

Tabela 4 Llogaritja e faktorit korrigjues të të hyrave 

Llogaritja e Faktorit Korrigjues të Hyrave     

AACt-1 Kostot e lejuara aktuale për vitin relevant t-1  443.104 

ARRt-1 Të hyrat e realizuara në vitin relevant t-1  411.638 
It = 3.31% + 5.74%  

 9.05% 

KREV = (AACat-1 -ARRt-1)*(1+It) - Faktori i përshtatjes së të hyrave    34.173                        

 

3.1 Përshtatjet për koston e blerjes së energjisë në vitin 2024 

Përshtatja kryesore për vitin 2024 ka të bëjë me përshtatjet për kostot e lejuara të blerjeve të 

energjisë. 

Rritja e kostos për blerjen e energjisë është si rrjedhojë e dy shkaktarëve kryesorë: 

 Rritja e konsumit dhe nivelit të importit nga FSHU dhe prodhimi i ulët nga BRE 

Për shkak të rritjes së konsumit dhe mos-realizimit të prodhimit të parashikuar nga BRE, FSHU 

është detyruar të importoj energji elektrike më shumë se sa që është parashikuar në vitin 

2024. Kjo është paraqitur në figurat më poshtë. 

Figura 6. Parashikimi dhe Realizimi i blerjeve të energjisë elektrike  

 

 Rritja e çmimit të energjisë elektrike në krahasimi me parashikimet, dhe rritja e 

kostove të kapaciteteve ndërkufitare 

Gjatë vitit 2024 kishte një rritje të çmimeve në bursat evropiane të energjisë, në krahasim me 

parashikimet për stabilizim të çmimeve. Për më tepër për shkak që shumica e vendeve të 

rajonit janë net-importuese, rrjetet ndërkufitare shpeshherë kanё qenё të ngarkuara. Kjo ka 

sjellur deri tek rritja e çmimeve për shfrytëzimin e linjave ndërkufitare për import. Dallimi 

mes çmimeve të parashikuara të importit dhe çmimeve të realizuara gjatë vitit 2024 është 

paraqitur në vijim. 

 

 Rritja e kostos së shërbimeve ndihmëse 

Ndër shkaktarët tjerë të rritjes së kostos së shërbimit të furnizimit me energji 

elektrike për vitin 2025 janë edhe kostot që ndërlidhen me sigurimin e shërbimeve 

ndihmëse. Për vitin 2025, Operatori i Sistemit të Transmetimit (OST) parashikon që 

kostoja e shërbimeve ndihmëse për vitin 2025 do të rritet ndjeshëm për shkak të 

kërkesës më të madhe për sigurimin e rezervës sekondare  dhe rritjes së çmimeve 

fikse të disponueshmërisë. Nevoja për sigurimin e këtyre kapaciteteve rrjedh nga 

Kodi i Balancit, i cili është i harmonizuar me rregulloret që rrjedhin nga ENTSO-e. 

Duhet theksuar se kjo rritje e parashikuar e kostos pritet të rëndojë mbi 

konsumatorët dhe përdoruesit e rrjetit derisa të arrihet zhvillimi i shërbimeve 

ndihmëse brenda tregut rajonal. Prandaj, këtë vit, këta faktorë janë tashmë një nga 

kontribuuesit kryesorë në rritjen e kostove të shërbimit të OST-së, e cila, nga ana 

tjetër, çon në tarifa më të larta për përdoruesit fundorë.  

Figura 7. Dallimi mes çmimeve të parashikuara të importit dhe realizimeve në 2024 

 

ZRrE ka vlerёsuar qё të mos i njeh si kosto të lejuara, kostot e jobalanceve të FSHU, gjatë periudhës 

dhjetor 2024 dhe janar 2025. Operatori i Sistemit të Transmetimit dhe Tregut (KOSTT) ka referuar në 

Zyrën e Rregullatorit të Energjisë (ZRrE) çështjen e mospërputhshmërisë së vazhdueshme të formës 

së jobalancave negative, e cila ka rezultuar në mungesë të energjisë elektrike. Në këtë kontekst, ZRrE 

për këtë çёshtje do të  kryej një monitorim dhe do të ketë një raport të detajuar në lidhje me çështjen 

e referuar nga KOSTT. 

Deri në përfundimin e këtij raporti tё monitorimit nga ana e ZRrE, kostot e jobalancave për muajt 

dhjetor 2024 dhe janar 2025 nuk do të njihen si të rregullta ose të pranueshme nga ZRRE, dhe do të 

trajtohen në përputhje me përfundimet e procesit të raportimit dhe vendimit të mëvonshëm. 

4 Të Hyrat e Lejuara Maksimale  

Në tabelën në vijim janë paraqitur propozimet e Të Hyrave të Lejuara Maksimale për FSHU për vitin 

2025 me shumë informacione dhe kalkulime të detajuara që lidhen me kostot dhe parametrat e 

ndryshëm që ndikojnë në përcaktimin e këtyre të hyrave.  

Vlen të theksohet se aplikimi i FSHU për kostot e lejuara nё vlerё prej 117.667 mil€ pёr OSSH, 

prezanton të hyrat qё mund tё mbledhen me tarifat aktuale, pёrderisa kërkesa e KEDS si kosto e 

bartshme tek FSHU për konsumatorët e rregulluar është dukshëm më e lartë. Poashtu në tabele tek 

kolona  “Propozimi ZRrE 2025”, të hyrat janë të bazuara vetëm pёr konsumatorët që do të mbeten me 

çmime tё rregulluara, duke i përjashtuar ata që do të dalin në tregun e hapur. Nëse këta konsumatorë 

do të mbeteshin me çmime tё rregulluara, FSHU do të kishte më shumë të hyra për tё i furnizuar edhe 

këtë pjesë të konsumatorëve. 

Tё Hyrat e Lejuara Maksimale tё propozuara për FSHU për vitin 2025 është 434.735 mil€, e cila paraqet 

shumën që do të mbulohet nga tarifat e rregulluara të shitjes me pakicë.  

Tabela 5. MAR i propozuar për vitin 2025 

Propozim i MAR për FSHU Njësia 
Lejuar ZRRE          

2024 

Aplikimi  
FSHU      
2025 

Propozimi  
ZRRE      
2025 

Parametrat e indeksimit         

Norma e interesit It % 9.3%    

Faktori I Efikasitetit  % 0% 0.75% 0.75% 

Kostot me pakice te furnizuesit         

OPEX - OPMCt = OPMCt-1 * (1 + CPIt-1) * (1 – Et)* (1 – Pt) €m 5.467 6.747 6.712 

Zhvlerësimi - DEPCt = DEPCt-1 * (1 + CPIt-1) * (1 – Pt) €m 0.130 0.361 0.134 

Zhvlerësimi - Aktual €m 0.131     

Kostot e bartshme         

Kostot e lejuara OST €m 31.870 35.355 35.088 

Kostot aktuale OST €m 32.016     

Kostot e lejuara OSSH €m 121.515 117.667 141.554 

Kostot aktuale OSSh €m 123.754     

Kostot për fondin e BRE €m 15.388 15.407 13.863 

Kostot aktuale për fondin e BRE €m 15.446     

Kapitali punues (WCLCt)         

WCLC = (1 / 12) * It * (RETRt + WHPCt + PSTCt - NTFRt) €m 2.085 2.277 2.236 

WCLC -Aktual €m 2.338     

Kostot për blerjen e energjisë         

Marzha me pakicë % 2.54% 2.54% 2.54% 

Kostot e blerjes së energjisë me shumicë €m 187.690 220.018 193.064 

Kostot aktuale të blerjes së energjisë me shumicë €m 229.190    

Taksa për licencë dhe ALPEX €m 0.019 0.019 0.019 

Borxhi i keq (BDTA)         

BDTA % 2.00% 1.80% 1.80% 

BDTA-Lejuar €m 7.995 8.067 8.007 

BDTA-Aktuale €m 8.897     

Përshtatjet e kostove të HC  €m -0.15 -0.15 -0.15 

Përshtatjet e  të hyrave për FSHU  ADJt          

Përshtatjet e vitit 2023-2024 €m 27.610 42.242 34.173 

Të hyrat e lejuara maksimale €m 399.617 447.989 434.735 

5 Procesi i derregullimit të konsumatorëve  

Ky kapitull është bashkëngjitur në këtë raport konsultativ për arsye të informimit të konsumatorëve 

mbi procesin e derregullimit të tyre. Kapitulli përshkruan obligimet ligjore të ZRrE, obligimet 

ndërkombëtare të Republikës së Kosovës si palë nënshkruese e Traktatit të Komunitetit të Energjisë, 

procesin e derregullimit dhe liberalizimit të tregut, si dhe efektin e pritshëm tek konsumatorët.  

5.1 Obligimet Ligjore të ZRrE  

Obligimet e ZRrE-së në lidhje me tregun e organizuar të energjisë si dhe për liberalizimin e tregut, 

kryesisht janë të definuar në nenet 5, 7, 26, 37 dhe 40 të Ligjit për Energjinë Elektrike dhe mund të 

përmblidhen si në vijim, ku ZRrE: 

 Vendos obligimin e shërbimit publik për ndërmarrjet e energjisë, 

 Vendos në licencën e ndërmarrjes së energjisë obligimin e shërbimit publik, 

 Mund të kërkojë nga prodhuesit e energjisë elektrike që një sasi të energjisë ta shesin në 

tregun e organizuar të energjisë, 

 Përcakton masa të nevojshme dhe proporcionale të obligimit të shërbimit publik, me qëllim 

të nxitjes të konkurrencës efektive dhe për të siguruar funksionimin e rregullt të tregut të 

energjisë elektrike, 

 Cakton çmimin e energjisë elektrike për konsumatorët me të drejtë të shërbimit universal, 

 Siguron që konsumatorët që nuk e përmbushin kriterin për shërbim universal të mos 

përfitojnë nga i njëjti trajtim dhe mbrojtje, andaj krijon kornizë ligjore që këta konsumator të 

dalin në tregun e organizuar të energjisë elektrike, 

 E drejta për shërbim universal të furnizimit përkufizohet në nenin 3 dhe 37, paragrafi 2 të Ligjit 

për Energjinë Elektrike Nr.05/L. 

Ligji për Energjinë Elektrike Nr.05/L - 085 - neni 37 

  FURNIZIMI ME ENERGJI ELEKTRIKE NË KUADËR TË SHËRBIMIT UNIVERSAL 

2. Të drejtën e furnizimit si shërbim universal e gëzojnë të gjithë konsumatorët familjar dhe 

jofamiljar që kanë qarkullim vjetor jo më shumë së dhjetë (10) milion euro, ose jo më shumë së 

pesëdhjetë (50) punonjës. 

 

5.2 Obligimet e Kosovës si Palë e Traktatit të Komunitetit tё Energjisë 

Kosova, si palë nënshkruese e Komunitetit të Energjisë, ka obligim të transpozojë "Aki Komunitare për 

Energji" në legjislacionin vendor, në përputhje me vendimet e Këshillit të Ministrave të Komunitetit të 

Energjisë. Ky transpozim përfshin tetë akte ligjore të BE-së, duke përfshirë Direktiven (EU) 2019/944 

mbi rregullat e tregut të brendshëm të energjisë elektrike dhe Rregulloren (EU) 2019/941 mbi 

gatishmërinë për rrezikun në sektorin e energjisë elektrike. 

Një nga obligimet kryesore të Kosovës është zbatimi i parimeve të përcaktuara në Direktiven (EU) 

2019/944. Neni 27 i kësaj direktive, parasheh që Shtetet Anëtare do të sigurojnë që të gjithë 

konsumatorët familjarë dhe, kur shtetet anëtare e gjykojnë të përshtatshme, ndërmarrjet e vogla, të 

gëzojnë shërbimin universal, përkatësisht të drejtën për t'u furnizuar me energji elektrike të një cilësie 

të caktuar brenda territorit të tyre në mënyrë konkurruese, lehtësisht dhe qartësisht të krahasueshme, 

çmime transparente dhe jo diskriminuese. Për të siguruar ofrimin e shërbimit universal, Shtetet 

Anëtare mund të caktojnë një furnizues të mundësisë së fundit. 

Direktiva 2019/944, përkufizon ndërmarrjet e vogla si ndërmarrje që punëson më pak se 50 persona 

dhe qarkullimi vjetor i së cilës dhe/ose totali i qarkullimit vjetor nuk i kalon 10 milionë euro. 

Pas transpozimit të këtyre akteve, Kosova është e obliguar të informojë Sekretariatin e Komunitetit të 

Energjisë për çdo masë të ndërmarrë dhe, çdo dy vjet, të raportojë mbi ndryshimet e mundshme në 

këto masa. Përmes këtij procesi, synohet që tregu i energjisë elektrike të bëhet më fleksibil, më i 

orientuar drejt konsumatorëve dhe më i decentralizuar, duke kontribuar në sigurinë e furnizimit dhe 

tranzicionin energjetik të qëndrueshëm. 

Duhet theksuar se edhe Direktiva 2009/72, përkatësisht neni 3, paragrafi 3, ka theksuar se Shtetet 

Anëtare do të sigurojnë që të gjithë konsumatorët familjarë dhe, kur shtetet anëtare e gjykojnë të 

përshtatshme, ndërmarrjet e vogla, të gëzojnë shërbimin universal, përkatësisht të drejtën për t'u 

furnizuar me energji elektrike të një cilësie të caktuar brenda territorit të tyre në mënyrë konkurruese, 

lehtësisht dhe qartësisht të krahasueshme, çmime transparente dhe jo diskriminuese. Gjithashtu 

Direktiva 2009/72 përkufizon se ndërmarrjet e vogla si ndërmarrje që punëson më pak se 50 persona 

dhe qarkullimi vjetor i së cilës dhe/ose totali i qarkullimit vjetor nuk i kalon 10 milionë euro. 

5.3 Procesi i derregullimit të tregut me pakicë në Kosovë 

Më 18 janar 2017, ZRrE ka publikuar Udhëzuesin për Liberalizimin e Tregut, duke përcaktuar mënyrën, 

kushtet dhe afatet për këtë proces, të cilat parashikonin një qasje graduale bazuar në realitetin e 

funksionimit të sektorit të energjisë në Kosovë dhe rajon. 

Udhëzuesi identifikonte disa parakushte për liberalizimin, përfshirë njoftimin e Rregullatorit për 

trajtimin e prodhimit të energjisë elektrike, amandamentimin dhe miratimin e rregullave dhe 

metodologjive të reja, si dhe trajtimin e çështjeve jashtë kompetencës së ZRrE. Po ashtu, në këtë 

udhëzues ishte paraparë që rregullimi i çmimeve të prodhimit të përfundonte më 31 mars 2017. 

Sa i përket afateve kohore për kalimin e konsumatorëve në tregun e derregulluar, ato ishin kёshtu: 

konsumatorët industrial të lidhur në nivelin e transmetimit 220 kV tё kalonin menjёherё, për ata të 

lidhur në nivelin e tensionit 110 kV tё kalonin deri më 31 mars 2017, për ata në nivelet 35 kV dhe 10 

kV deri më 31 mars 2018, dhe pas identifikimit për konsumatorët komercial në 0.4 kV. Udhëzuesi 

theksonte se të gjithë konsumatorët fundor kishin të drejtën të furnizoheshin në tregun e lirë. 

Megjithatë, për shkak të mungesës së konkurrencës në tregun e energjisë elektrike, shumë 

konsumatorë të planifikuar nuk arritën të kalojnë në tregun e deregulluar. Si pasojë, ZRRE bëri disa 

plotësime dhe ndryshime në udhëzuesin për liberalizim, duke shtyrë afatet: më 13 qershor 2018, afati 

për konsumatorët në 35 kV dhe 10 kV u shty deri më 31 mars 2019; më 30 tetor 2018, afati për 

konsumatorët në 10 kV u shty deri më 31 mars 2019; dhe më 28 mars 2018, afati për konsumatorët 

në 35 kV u shty deri më 31 mars 2020, ndërsa për ata në 10 kV deri më 31 mars 2021. 

Së fundmi, me Vendimin V_1419_2021, ZRrE e obligoi KESCO-n, si furnizues publik, të vazhdojë 

furnizimin e konsumatorëve të lidhur në 35 kV dhe 10 kV me kushte të shërbimit universal deri në 

krijimin e kushteve për treg të hapur. Ky proces është pasqyruar edhe në Tabelën më poshtë. 

 

Tabela 6. Afatet e derregullimit të konsumatorëve – hapja e tregut me pakicë. E Gjelbër (e arritur), 

e Kuqe (nuk është arritur) 

Afatet sipas: 220 kV 110 kV 35 kV 10 kV 0.4 kV 

Udhëzuesit për liberalizimin e tregut me 

pakicë të energjisë elektrike3 

Janar 

2017 

31 Mars 

2017 

31 Mars 

2018 

31 Mars 

2018 

 

Vendimit V_916_20174  
31 Mars 

2018 
  

 

Plotësimet e Udhëzuesit për 

Liberalizimin e tregut të energjisë 

elektrike në Kosovë  (2018)5 

  
31 Mars 

2020 

31 Mars 

2021 

 

Vendimit V_1419_20216   

Deri në 

krijimin e 

kushteve 

Deri në 

krijimin e 

kushteve 

Deri në 

krijimin e 

kushteve 

 

Që nga hyrja në fuqi e ligjeve primare të sektorit të energjisë në korrik të vitit 2016, ZRrE ka ndërmarrë 

veprime ashtu siç është mandatuar me këto ligje dhe ka nxjerrë akte nënligjore - Rregulla, Vendime, 

Procedura dhe Udhëzues për liberalizimin e tregut të energjisë elektrike në Kosovë, si në vijim:  

 Rregullën për ndërrimin e furnizuesit, tetor 2016 

 Rregullën për Furnizuesin e Mundësisë së Fundit – Rregulla ZRRE/Nr.08/2017 

 Rregullën për vendosjen e të hyrave për Furnizuesin me Shërbim Universal (Rregulla për të 

hyrat e FSHU) – Rregulla ZRRE/Nr. 15/2017 

 Rregullën për Zhvillimin e Profileve Karakteristike të Ngarkesave në Sistemin Energjetik të 

Kosovës, qershor 2022.  

 Rregullën për vet - konsumatorët me burime të  ripërtërishme, gusht 2023. 

 Vendimi për ALPEX (V_1638_2022), Rregullat dhe Procedurat (Kushtet e Përgjithshme, 

Përkufizimet, Procedura e tregtimit si dhe Procedura e klerimit dhe shlyerjes) e Bursës 

Shqiptare të Energjisë Elektrike sh.a-Dega në Kosovë (ALPEX).  

 Vendimi (V_1748_2023), për Nominimin e ALPEX si NEMO Operator i Emëruar i Tregut të 

Energjisë Elektrike.  

                                                           
3 ZRrE, Udhëzues për Liberializimin e tregut të energjisë në Kosovë, 2017 

4 ZRrE, Vendimi V_916_2017 

5 ZRrE, Udhëzues për Plotësim ndryshim të Udhëzuesit për liberalizimin e tregut të energjisë në Kosovë, 13 qershor dhe e 

plotësuar me 30 tetor 2018 

6 Kodi I ZRrE-së: V_1419_2021 

https://ero-ks.org/zrre/sites/default/files/Legjislacioni/Rregullat/RREGULLA%20P%C3%8BR%20VET%20-%20KONSUMATOR%C3%8BT%20ME%20BURIME%20T%C3%8B%20RIP%C3%8BRT%C3%8BRISHME...pdf

 Vendimi (V_2586_2024), për rregullat dhe Procedurat (Kushtet e Përgjithshme, Përkufizimet 

dhe Procedura e tregtimit) e Bursës Shqiptare të Energjisë Elektrike sh.a-Dega në Kosovë 

(ALPEX). 

 Vlerësimi i koncentrimit të tregut të energjisë elektrike në Kosovë përmes indeksit HHI 

(Herfindahl–Hirschman Index) për vitin 2022 -  shkurt 2023. 

Për më tepër ZRrE ka licencesuar 19 furnizues të energjisë elektrike, dhe lista është e qasshme në 

faqen elektronike të ZRrE7. 

Më 05 mars të vitit 2025, FSHU me kërkesë të Rregullatorit ka njoftuar që nga data 1 qershor 2025, të 

gjithë konsumatorët komercialë që kanë qarkullim vjetor më të madh se 10 milionë euro, ose më tepër 

se 50 punëtorë do të dalin në treg të hapur.  

Konsumatorët komercial të cilët nuk i plotësojnë këto kushte duhet të dorëzojnë te KESCO/FSHU 

dëshmi që kualifikohen të furnizohen me çmime të rregulluara (pra konsumatorët që nuk kanë 

qarkullim vjetor më të madh se 10 milionë euro, dhe më tepër se 50 punëtorë). Dëshmitë e pranuara 

janë dokumentacionet e lëshuara nga institucionet e Republikës së Kosovës, përkatësisht Administrata 

Tatimore e Kosovës (ATK), ku paraqitet qarkullimi vjetor dhe numri i punëtorëve.  

Konsumatorët jofamiljar që nuk sjellin dëshmi që e gëzojnë të drejtën e shërbimit univerzal do te dalin 

në treg të lirë  me çmime të parregulluara.  

ZRrE gjithashtu potencon që sipas ligjislacionit primar dhe sekondar të gjithë konsumatorët pa dallim 

(familjar dhe jofamiljar), të cilët dëshirojnë të furnizohen në treg (pra me çmime të parregulluara), 

kanë të drejtë ta bëjnë këtë.  

Konsumatorët të cilët do të furnizohen me çmime tregu duhet të lidhin kontratë me një nga furnizuesit 

e licencuar nga ZRrE, lista me kontaktet e të cilëve gjendet në këtë raport konsultativ Lista e 

Furnizuesve të Licencuar. 

Nëse konsumatori dështon në zgjedhjen apo gjetjen e furnizuesit të ri pas ndërprerjes së kontratës 

me furnizuesin e mëparshëm, ai gëzon të drejtën e furnizimit nga Furnizuesi i Mundësisë së Fundit, 

për një periudhë jo më shumë se gjashtëdhjetë (60) ditë, sipas nenit 39 të Ligjit për Energji Elektrike, 

dhe nenit 9 të Rregullës së Furnizuesit së Mundësisë së Fundit8. 

 

                                                           
7  Regjistri i Furnizuesve të Licensuar, https://www.ero-ks.org/ZRrE/sq/rexhistri-i-te-licencuarve-furnizim-me-

energji-elektrike 

8 ZRrE, Rregulla Nr. 08/2017 për Furnizuesin e Mundësisë së Fundit 

https://www.ero-ks.org/zrre/sq/rexhistri-i-te-licencuarve-furnizim-me-energji-elektrike
https://www.ero-ks.org/zrre/sq/rexhistri-i-te-licencuarve-furnizim-me-energji-elektrike

